
BADU 70 URTE EUSKAL HERRIA 
 

EUROPAKO DEMOKRAZIEN ZAI DAGOELA 
 

Denborak Historiaren bidegabekeriak ez ditu ezabatzen. 
 
Duela 70 urte, Francoren jazarkundea...   1936-ko urriaren 7-an, 

Aguirreren euskal gobernamenduaren eraikitzea Gernikan (1)... 1937-ko 
apirilaren 26-an, Hitleren Kondor Legioko hegazkinek Gernika suntsitzen dute... 
1937-ko agorrilean, Francoren tropek , Mussoliniren  soldadoek eta nazien 
hegazkinek lagundurik euskaldun gudariak menperatzen dituzte : 50 000 hil, 
150 000 desterratu. 

 Memento historiko horietan eta ordu deno, diktaduren eskuhartzea 
aitzin eta ondoan ere nola ihardoki Europako demokraziek ez dute 
asmatzen; alta, gizon ospetsu batzuk Euskaldunen alde goraki mintzatzen 
dira: 

-    idazle eta filosofo :  François Mauriac, Jacques Maritain, Emmanuel 
Mounier. 

- Kontseiluko president: Edouard Herriot, Georges Bidault. 
- Elizako kargudun :  Verdier kardinala,  Parisko artxazpepikua ;  Feltin,   

Bordaleko artxaspepikua ;  Mathieu, Akizeko apezpiku euskalduna. 
- kazetari: Pierre Dumas, Ernest Pezet, Claude Bourdet. 
- sindikalist: Paul Vignaux,   SGEN sindikataren eraikitzailea; Marcel 

Paimboeuf,   CFTC-ko zuzendaria 
 
 1945-ean, Euskaldunek eta espainol errepublikanoek frantses 

erresistentzia eta Aliatuak azkarki lagundu ondoan  (argibide zerbitzu, Pireneak 
trebeskatzeko sare, sasi gudu, Gernika batailon...) Francoren diktaduraren 
aurtikitzeari Aliatuek uko egin dute eta hola 1975 artino iraungo du. 40 
urte beltz orotarat. Euskal populua bere gain abandonatua da, beste 
penintsula  iberiko jendaldeak bezala 

  
Bainan 1960-etik harat euskal herriko gazteria borroka harmatuan sartua 

da : 40 urte borroka odoltsu, bere hil, preso eta desterratuekin eta ehunkako 
kaltetuekin, borrokari jarraikiz Francoren ondotik demokrazia sortua izanik 
ere, honek ez baitu egundaino onartu Euskaldunen eskaera 
oinarrizkoena : beren bizi moldearen demokratikoki erabakitzeko 
eskubidea, beste edozoin populuk bezala. 
  

Egun euskaldunen kasua mahain gainean dago, Europako 
demokrazien uko egiteak ordaindu behar dira. Europak Euskal populuaren 
zuzenak onartu behar ditu bakea eraikitzekotz, Europak Euskal Herria 
Historiarekin adiskidetu behar du. 

(1) Telesforo Monzon, Anai Artearen sortzailea, gobernu hortako minixtro zen 


